Territorial 2010 konferentzia Iruñean egingo da bi egunetan
Sanz Lehendakariak informazio geografikoaren garrantzi estrategikoa azpimarratu du jardunaldien inaugurazioan
Miguel Sanz Nafarroako Lehendakariak Territorial 2010 konferentzia inauguratu du gaur. Konferentzia Lehendakaritza, Justizia eta Barne Departamentuak antolatu du, Nafarroako Lurralde Informazio-Sistemaren (SITNA) bidez, Tracasa sozietate publikoarekin eta Institutu Geografiko Nazionalarekin lankidetzan. Jardunaldiak gaur eta bihar egingo dira Baluarte Batzar Jauregian eta Nafarroako Auditorioan, eta geografiako, kartografiako, katastro-datuetako, ingurumeneko, hirigintzako, garraioko eta lurralde-informazioaren beste alderdi batzuetako 300 aditu inguru bilduko dituzte.

Sanz Lehendakariak azpimarratu duenez, lurralde-informazioa “aurreratzeko edo hobetzeko ekimen guztien funtsezko oinarria da” eta “garrantzi estrategikoa du”. Hori dela eta, Nafarroako Gobernuak lurralde informazioaren aldeko apustua egin du Administraziorako oinarrizko erreminta delako eta “enpresen eta herritarren eskura” jarri du. Lehendakariak azpimarratutakoaren arabera, SITNAko datu-baseak “Foru Gobernuaren planifikazioaren eta jardunen oinarrian” daude hainbat arlori dagokienez, hala nola Herri Lanak, Ogasuna, Nekazaritza, Lurraldearen Antolamendua eta Hirigintza”. Horrez gain, esparru desberdineko enpresen lana errazten dute, baita informazio geografikoa behar duten aisia-jarduerak ere. Ildo horretatik, Lehendakariak informazio hori garatzeko Institutu Geografiko Nazionalarekin eta hainbat entitate eta enpresarekin sinatutako lankidetza-hitzarmenak nabarmendu ditu.

Konferentziaren inaugurazio-ekitaldian, Sanzek alboan izan ditu Elma Saiz Gobernuaren ordezkaria Nafarroan; Javier Caballero Lehen presidenteordea eta Lehendakaritza, Justizia eta Barne kontseilaria; eta Alberto Sereno Institutu Geografiko Nazionaleko zuzendari nagusia. Azken horrek lehenengo hitzaldi teknikoa eman du, lurralde informazioaren egoera eta perspektibak aztertzeko.

Serenoren esanetan, geografia eta horren tratamendu kartografikoa “hasiera-hasieratik””gizadiaren garapena” ahalbidetzeko osagaiak eta “kultura sormenerako faktore erabakigarriak” izan dira. Bere esanetan, historikoki, “lurraldea ezagutzen zuenak menperatu ahal zuen”, eta hori dela bide, aldi luzeetan, mapak dokumentu sekretuak izan dira. Azken hamarkadetan hori aldatu egin da, informazio geografikoa herritar guztien eskura jarri baita eta “aberastasuna sortzeko eta ekonomia eta gizartea aratzeko” faktore moduan hartu baita.

Konferentziaren gai nagusietakoa lurralde-informazioko zerbitzuak Europako INSPIRE zuzentaraura egokitzea izango da. Zuzentarau hori dela bide, Europar Batasuneko herrialde eta eskualde guztiek liburutegi kartografiko handi bat formatu digitalean hiru fasetan garatzea nahi da. Zuzentarauaren lehenengo eranskina ezartzeko fasean dago, eta horren bidez, lurralde-informazioaren tratamenduan inplikatutako Europako Erkidegoko eragileen artean dokumentazioa eta ezagutzak trukatzea sustatu nahi da, datu espazialen Europako azpiegitura sortzeko asmoz..

Jardunaldietan sektorearen egoera aztertuko da hainbat arlori dagokienez: kartografia, katastroa, lurraldearen antolamendua, ingurumena, toponimia eta larrialdietan laguntza ematea. Nafarroa lurralde informazioaren tratamenduari dagokionez Espainiako autonomia-erkidego aurreratuenetakoa da, eta horri esker, hainbat ekitalditara joateko deialdia egin diote, hala nola Joint Reserch Centre (JRC) izenekora, INSPIRE zuzentarauaren garapenean eskualde aurreratua izateagatik. Horrez gain, autonomia-erkidegoen koordinazioa bere gain du geoatarien garapenari dagokionez.
Nafarroako Lurralde Informazio-Sistemak (SITNA) sortutako baliabideak oso erabilgarriak dira hainbat sektoreri dagokienez, hala nola nekazaritza, hirigintza eta garraioa, eta herritar arruntarentzat, izan ere, azken horrek GPS abian jartzen baitu, Google Maps-era jotzen baitu edo mendiko zeharkaldia behera kargatzen baitu. Hain zuzen ere, Google Mapsek Foru Komunitateko irudi berrienak erabiltzen ditu eta Foru Gobernua irudi horiek Nafarroako geoatarian mantentzeaz arduratzen da.

Territorial 2010 konferentziako gogoetak SITNAren 2011-2014 plan estrategikoa garatzeko oinarria izango dira. Guztira, 15 hitzaldi eta eztabaida saio egingo dira. Zazpi ostegun honetan izango dira, eta horietan, hurrengo hauek jorratuko dira: lurralde-informazioaren enpresa-ikuspegia, mota horretako datuen arauketa eta antolaketa, horien zabalkundea eta kudeaketa, oinarrizko kartografia, toponimia eta hiri-antolamendua. Besteak beste, hizlari hauek parte hartuko dute: David Robles Google Maps España-ko zuzendaria; Alfonso Rubio Esri España-ko kontseilari delegatua; Patricia Vivas Nazio Batuetako Posta Batasun Unibertsaleko ordezkaria; Ángel Sanz Tracasako zuzendari nagusia; Sebastián Mas Informazio Geografikoaren Zentro Nazionaleko zuzendaria; Andrés Iñigo euskaltzaina; eta Xabier Azanza Euskararen Nafar Institutuko zuzendari kudeatzailea.
Hizlariak
Ostiraleko saioan, INSPIRE zuzentarauaren jarraibideak sakonduko dira katastroari, garrioari eta hidrografiari dagokienez, eta hainbat gai jorratuko dira, hala nola posta-helbideen kudeaketa, kartohiria, Nafarroan azken 50 urteetan egindako lurzoruaren okupazio prozesua eta informazio kartografikoaren erabilera larrialdiak kudeatzeko.
Besteak beste, hurrengo hauek parte hartuko dute: María Cabello European Address Forum-eko presidentea; Manuel Omedas Ebroren Konfederazio Hidrografikoko planifikazio hidrologikoaren bulegoko burua; David Sáinz Nafarroako Larrialdi Agentziako kudeatzailea; eta Alessandra Ussorio eta Pablo Vega European Satellite Centre-ko arduradunak, G-Moisac proiektuaren xehetasunak kontatuko dituztenak.
Konferentzian Tracasa eta Institutu Geografiko Nazionala lankidetzan arituko dira eta Nazioarteko Nazioarteko Plana, Iruñerriko Mankomunitatea, Gestión Ambiental Viveros y Repoblaciones de Navarra, Acciona, Zabala Innovation Consulting, Esri, Google eta Renfe babesleak izango dira.
Aurtengo konferentzia Territorial 2000 konferentzia antolatu eta hamar urte igaro ondoren dator. Orduko topaketa hark eragin handia izan zuen sektorean, SITNA orduan jarri baitzen abian, hain zuzen ere, Nafarroako Gobernuak eskainitako zerbitzu telematikoen artean eskaerarik handiena duena. SITNAk oraintsu berritu du Foru Komunitateko aireko argazkien katalogoa, Nafarroako Geoatariko mapetan informazio geruza berriak aktibatu ditu, eta webaren ingelesezko eta euskarazko bertsioak prestatu ditu. Webak hilean hiru milioi eskaera inguru izaten ditu batez beste.
